
Насилството врз жените (НВЖ) 
е манифестација на машката 
доминација и нивната нееднаква 
моќ врз жените да ги замолчат, да ги 
контролираат нивните животи, тела 
и сексуалност и „да им покажат каде 
им е местото“. 

Машкото насилство врз жените има многу 
појавни форми и е дел од континуитетот на 
насилство што е темелен во патријархалното 
општество. Не постои ниту една земја во све-
тот каде што жените и девојките се ослобо-
дени од насилството на мажите и ниту една 
област од животот на една жена каде што таа 
не е изложена на закана или на реалноста од 
насилството од мажите. 

Дигиталниот свет/култура не е исклучок од 
ова правило. Според податоците на ЕИГE,1 се 
проценува дека една на десет жени веќе има-
ат доживеано некаква форма на сајбер насил-
ство од 15 годишна возраст.

За да се постигне правда во насока на суз-
бивање на онлајн насилството потребни се 
силни меѓународни правни мерки и полити-
ки, бидејќи виртуелниот простор не познава 
географски граници. Потребен е холистички 

пристап кој опфаќа правни алатки за спре-
чување на сајбер насилство (СН) и ефикасна 
заштита на жртвите, одговорност на техно-
лошките компании, како и координирани од-
говори за да се оспори сексизмот и културо-
лошките норми за машката доминација врз 
жените. Исто така, мора да се реши и порно 
индустријата.  Никогаш не треба одговорнос-
та да биде на жените за да се спречи насил-
ството на мажите врз жените.

Овој документ е извршно резиме на „Из-
вештајот за сајбер насилството врз жените: 
Преглед на политики и препораки“ на Европ-
ското женско лоби (ЕЖЛ), кој е достапен на 
англиски јазик. Извештајот се темели на ми-
сијата, визијата и принципите на Европското 
женско лоби (ЕЖЛ): женските права подраз-
бираат човекови права, солидарност, авто-
номија, учество и инклузија. 

ВОВЕД

Надоврзувајќи се на извештајот #HerNetHer-
Rights и Resource Pack2 од 2017, овој извештај 
има за цел да обезбеди препораки за креато-
рите на политики и другите засегнати страни 
за да се спротивстават на сајбер насилството 
врз жените (СНВЖ). 

Извештајот има пет главни цели:

 Да се стекне увид во СНВЖ и неговите 
клучни карактеристики.

 Да се разгледа правната рамка и поли-
тики за СНВЖ на меѓународно, ЕУ и национал-
но ниво;

 Да се идентификуваат клучните предиз-
вици во оваа област;

 Да се прикажат избрани примери на 
добри практики за тоа како да се одговори на 
СНВЖ;

 Да се дадат препораки за институциите 
на ЕУ и земјите-членки за ефикасно справу-
вање со СНВЖ.

ЦЕЛ НА ИЗВЕШТАЈОТ И МЕТОДОЛОШКИ  
ПРИСТАП

Истражувањето на коешто се заснова овој из-
вештај  беше спроведено во периодот март-
мај 2024 година, и беа користени следниве ис-
тражувачки методи:

 Канцелариско истражување:  длабин-
ско канцелариско истражување со кое беа оп-
фатени широк спектар на материјали, вклучу-
вајќи студии, извештаи, статии, веб-страници, 
бази на податоци и проекти за СНВЖ издадени 
од меѓународни, ЕУ и национални чинители.

 Преглед на закони и политики: беше 
спроведен детален преглед на правни доку-
менти/документи за политики на ЕУ, меѓуна-
родно и национално ниво, за да се мапираат 
законодавните инструменти и политики кои 
можат да бидат применливи за СНВЖ. 

 Консултации со засегнатите страни:  
со цел понатамошно истражување на конкрет-
ни теми од извештајот , беа консултирани пет 
клучни засегнати страни од различни катего-
рии (академици, институции, невладини орга-
низации).

https://www.womenlobby.org/IMG/pdf/hernetherrights_report_2017_for_web.pdf
https://www.womenlobby.org/IMG/pdf/hernetherrights_report_2017_for_web.pdf
https://www.womenlobby.org/IMG/pdf/hernetherrights_resource_pack_2017_web_version.pdf

Сајбер-насилство (СН) подразбира употреба 
на онлајн и комуникациски технологии за да 
се предизвика, олесни или да се упати зака-
на за насилство врз поединци.3 Постојат зна-
чајни разлики во дефинициите за СН не само 
помеѓу земјите, туку и меѓу клучните чините-
ли во оваа област, што резултира со различ-
ни терминологии и методологии во однос на 
мерењата. Сајбер насилството врз жените 
(СНВЖ) претставува форма на родово-бази-
рано насилство.4 Доказите јасно покажуваат 
дека СН има родова димензија: кај жените 
има поголема веројатност да доживеат посеб-
ни форми на родово насилство во дигитален 
контекст, како одраз на сличен модел на на-
силство врз жените (НВЖ) во физичкиот свет.5 
Сајбер насилството е вкоренето во истиот 
контекст на нееднаквоста на жените како 
и насилството врз жените во физичкиот 
свет.6 Дигиталните простори ја зајакнуваат 
и интензивираат системската и структур-
на родова нееднаквост, како и моделите на 
штетен маскулинитет кои се двигател за сите 
форми на НВЖ.7

Според Советодавниот комитет за еднакви 
можности за жените и мажите,8 и според ЕЖЛ, 
СН претставува дел од континуитет на НВЖ; 
тоа не постои во вакуум, туку произлегува од 
и е во прилог на повеќе форми на насилство во 

физичкиот свет.9 Онлајн насилството и насил-
ството во физичкиот свет навистина се често 
меѓусебно поврзани и/или испреплетени.10

Иако СНВЖ е штетно како и насилството во 
физичкиот простор, сепак има одредени спе-
цифични карактеристики што го разликуваат 
од другите форми на НВЖ, и тоа го прави осо-
бено опасно. Сајбер насилството се карак-
теризира со голем досег, пренос и брзина, 
што го отежнува контролирањето на типот на 
информации што се шират преку дигитални-
те средства. Зголемената анонимност што ја 
нудат дигиталните и виртуелните простори 
им овозможува на корисниците да уживаат 
неказнивост за однесувањето. Тешко е да се 
елиминира, и поради тоа  жртвите се повтор-
но трауматизирани.

Сторители на СНВЖ може да бидат партне-
ри на жртвите или нивни поранешни парт-
нери, членови на семејството, пријатели или 
анонимни лица. СНВЖД честопати може 
да има исто толкаво сериозно влијание, 
како и насилството во физичкиот прос-
тор.11 Жртвите често се повлекуваат од диги-
талната сфера, замолчувајќи се и изолирајќи 
се, притоа губејќи ги можностите да го награ-
дуваат своето образование, професионална 
кариера и мрежи за поддршка.12 

САЈБЕР НАСИЛСТВО ВРЗ ЖЕНИТЕ
(СНВЖ)

Во извештајот се претставени главните фор-
ми на СНВЖ, и тие не треба да се сметаат како 
посебни категории, бидејќи секоја форма на 
СН е поврзана со други форми, и во онлајн и 
во физичкиот свет, согласно на концептот на 
континуитет на насилството. Во извештајот се 
прифаќа фактот дека формите на сајбер насил-
ство се во континуиран подем, со оглед на бр-
зата еволуција на дигиталното опкружување.

 
 
Податоците за најзастапените форми на СН се 
разликуваат од едно до друго истражување, во 
зависност од методологијата и географската 
област што се разгледува, како и од дефиници-
ите за СН што се користат. Сепак, се чини дека 
сајбер малтретирањето, сајбер демнењето, 
неконсензуалното споделување на интимен 
материјал и говорот на омраза се најраспрос-
транетите форми.13

 

Меѓу различните форми, употребата на 
вештачка интелигенција (ВИ), виртуел-
ната реалност и онлајн игрите стануваат 
сè поголема закана за жените. Употребата на 
вештачка интелигенција придонесе за нагло 
зголемување на дигиталните сексуални 
фалсификати (познати како “deepfakes”).14 

Како што е објавено во студијата на ЕПРС од 
2021 година, алатките за вештачка интелиген-
ција со кои се креираат дигитални сексуални 

фалсификати, брзо се развиваат и секој ден 
стануваат поевтини, пософистицирани и дос-
тапни за корисниците.15 Извештајот за глобал-
ните ризици на Светскиот економски форум 
за 202416 година ги рангира погрешните ин-
формациите кои се првенствено поттикнати 
од “deepfakes” како најсериозен глобален 
краткорочен ризик со кој светот ќе се соочи 
во следните две години. 

Постојат добри докази за родовата димен-
зија на оваа појава. Мета на сексуалните ди-
гитални фалсификати речиси исклучиво се 
жените.17 Поголемиот дел од deepfake видеата 
кои моментално циркулираат на интернет на-
вистина содржат сексуални слики од жени. Се 
проценува дека помеѓу 90% и 95% од сите 
„deepfakes“ се однесуваат на материјал кој 
прикажува голотија или експлицитни сек-
суални активности;18 и најголем број од тие 
„ deepfakes “ (90%) се однесуваат на жени.19

Покрај тоа, технологијата за 3D анимација 
сè повеќе може да генерира видеа со сличен 
квалитет како „deepfake“ технологијата ба-
зирана на вештачка интелигенција.20 Некои 
deepfake програми дури и комбинираат гене-
рирање на слики со ВИ и 3D анимација; тоа 
најмногу се аватарни технологии кои прават 
анимации од 3D моделите на главата или це-
лото тело на една личност. Употребата на 3D 
аватари се прошири во метаверзумот каде што 
се зголеми бројот на вознемирувачки случаи 
каде жени се сексуално нападнати и малтрети-
рани од 3D аватари. 21

ГЛАВНИ ФОРМИ НА СНВЖ

НАЈЗАСТАПЕНИ ФОРМИ:

ФОРМИ КОИ СТАНУВААТ СЀ  
ПОГОЛЕМА ЗАКАНА:

Исто така, бидејќи сè повеќе жени се при-
клучуваат на заедниците за онлајн игри, тие 
пријавуваат дека се соочени со висока стап-
ка на сексуално вознемирување на интернет. 
Заедниците за онлајн игри се смета дека се 
една од најнеправичните онлајн средини за 
жените.22

Иако постојат бројни форми на СНВЖ и истите 
различно се дефинирани од страна на држа-
вите и засегнатите страни, сепак може да се 
идентификуваат неколку макро-категории на 
СНВЖ. Тие се опфатени со првата Европска ди-
ректива за НВЖ усвоена во април 2024 година: 
неконсензуално споделување на интимен или 
манипулиран материјал; сајбер демнење; сај-
бер вознемирување и сајбер поттикнување на 
насилство или омраза. 

Во овој извештај се дава опис и на други форми 
на СН (на пр. Google бомба, sealioning (тролање) 

МАКРО-ФОРМИ:

„Маносфера“ претставува мрежа 
на онлајн машки заедници кои 
се залагаат за различни машки 
права и интереси, истовремено 
промовирајќи мизогинистички 

идеологии, антифеминистички и 
сексистички верувања. 

ДРУГИ ФОРМИ:

итн.). Листата е неисцрпна со оглед на тоа дека 
со подемот на дигитализацијата и брзиот раз-
вој на технологијата и понатаму се појавуваат 
нови форми.  „Маносферата“ и порнографијата 
се опишани како еден дел од тие други форми.

„Маносфера“ претставува мрежа на онлајн 
машки заедници кои се залагаат за различни 
машки права и интереси, истовремено промо-
вирајќи мизогинистички идеологии, антифе-
министички и сексистички верувања. Тие ги 
обвинуваат жените и феминистките за сека-
ков тип на проблеми во општеството. Многу од 
овие заедници поттикнуваат незадоволство, 
па дури и омраза кон жените и девојките.23 Пор-
нографијата промовира штетни стереотипи 
преку начинот на кој жените се прикажани. 
Продукцијата и продажбата на порнографија 
вклучува и охрабрува НВЖ и игра клучна улога 
во обликувањето на  концепциите за односи-
те кај мажите и жените. Освен тоа, порногра-
фијата го прави насилството „секси“. Подато-
ците покажуваат дека стапките на силување 
се повисоки во државите со повисок тираж на 
порнографски списанија. 24

Отсуството на договорени дефиниции за 
СН и методологии за негово мерење осо-
бено  ги отежнуваат напорите да се напра-
ви проценка на обемот на овој проблем.25 
И покрај недостатоците и разликите во мето-
дологиите, сепак и на меѓународно ниво и 
на ниво на ЕУ постојат обиди да се утврди 
размерот на СН. 

На меѓународно ниво, глобалниот извештај26 

кој ги синтетизира резултатите од истражу-
вањата за онлајн НВЖД, од 2018 година досе-
га, проценува дека помеѓу 16-58% од жените 
доживеале СН. Исто така, Единицата за разуз-
навање на Economist откри дека 38% од жените 
имале лични искуства со онлајн насилство, а 
85% од жените кои поминуваат време на ин-
тернет биле сведоци на дигитално насилство 
врз други жени.27

Сериозниот недостаток на податоци и ис-
тражувања за СНВЖ е главен проблем исто 
така и на ниво на ЕУ. Агенцијата за основни 
права (ФРА) има направено неколку обиди за 
да се определи застапеноста на некои форми 
на СНВЖ уште во 2014 и 2019.28  Истражувањето 
на ФРА од 201929 покажа дека 13% од жените 
биле предмет на сајбер-вознемирување во пе-
тте претходни години. Други интересни пода-
тоци може да се најдат во истражувањето од 
2021 година на HateAid.30 Во истражувањето 
беа опфатени 2.000 испитаници на возраст 
помеѓу 18 и 80 години од сите земји на ЕУ за 

нивните искуства со дигиталното насилство. 
Резултатите посочуваат дека: 50% од младите 
возрасни лица (18-35 години) во ЕУ се засегна-
ти од омраза на интернет; 30% од жените низ 
ЕУ стравуваат дека лажни интимни слики на 
кои тие се прикажани може да бидат споделе-
ни без нивна согласност; 80% од испитаниците 
лошо ги оценуваат онлајн платформите.31 

На национално ниво, во Германија, Франција 
и Шпанија, повеќе од една на две (53%) од же-
ните на возраст од 18 до 34 години биле жрт-
ви на злоупотреба базирана на слики. Од тие 
жени жртви, 82% пријавиле дека се чувствува-
ат понебезбедно, а некои сакаат целосно да се 
повлечат од онлајн- просторот.32 Во Франција, 
повеќе од 4 од 10 луѓе велат дека биле жртви 
на сајбер вознемирување.33

ЗАСТАПЕНОСТ

РОДОВАТА ДИМЕНЗИЈА НА СН

Сајбер насилството има родова димен-
зија. Според извештајот на ФРА од 202334 фо-
кусиран на онлајн омразата во објавите на 
социјалните мрежи, жените се соочуваат 
со повеќе онлајн вознемирување од која 
било друга целна група (луѓе со африкан-
ско потекло, Евреи и Роми). Слично на тоа, 
една американска студија покажа дека 33% 
од жените под 35 годишна возраст пријаву-
ваат дека биле сексуално вознемирувани он-
лајн, во споредба со 11% од мажите.35 Во иста 
насока, ГРЕВИO36 истакнува дека и мажите и 
жените може да се соочат со случаи на интер-
персонално насилство, но сепак, кај жените 
е значително поверојатно да бидат пред-
мет на повторливи и сериозни форми на 
злоупотреба, како во физичкиот простор, 
така и онлајн. 

СТОРИТЕЛИ

Сторители на СНВЖ може да бидат и мажи 
и жени. Сепак, во најголем дел од случаите, 
постои тенденција жените да бидат мета 
на мажи, кои можат да ѝ се непознати или 
познати на жртвата.39 На пример,  најголемиот 
број на сторители на сексуална злоупотреба 
базирана на слики се мажи.40  Сторител може 
да бидат едно или повеќе лица. Со оглед 

Иако сите жени кои имаат пристап до диги-
талниот простор се изложени на ризици од 
СН, некои групи на жени се особено ранливи. 
Дигиталните форми на родово базирано НВЖ 
може да бидат особено изразени кај жени и 
девојки кои се во ризик или кои се изложени 
на интерсекциски форми на дискриминација, 
и тоа може дополнително да се влоши, меѓу 
останатото, и поради фактори како што се 
попреченост, сексуална ориентација, по-
литичка припадност, религија, социјално 
потекло, миграциски статус или статус 
на позната личност, и возраст.37 Жените 
во јавниот живот, вклучувајќи ги и акти-
вистките за женски права, жените брани-
тели на човековите права, жените во по-
литиката и жените новинарки, исто така, 
често се мета на СН.38

на фактот дека технологијата овозможува 
лесно и брзо ширење на штетни содржини, 
треба да се идентификуваат и примарните 
и секундарните сторители. На пример, 
едно лице може да сподели интимна слика без 
согласност (примарен сторител) која потоа 
може да биде видена и споделена од мноштво 
корисници (секундарни сторители).41

ВЛИЈАНИЕТО НА СНВЖ ВРЗ ЖЕНИТЕ

СНВЖ кое се карактеризира со јавност, сепри-
сутност, повторливост и непрекинатост, како 
и поврзаноста помеѓу насилството онлајн 
и во физичкиот простор, ги доведуваат 
жртвите во постојан страв и несигурност.42

ГРЕВИО посочува на сериозните психолошки, 
економски и социјални влијанија на СНВЖ. 
Покрај последиците на лично и општествено 
ниво, постојат и значителни финансиски по-
следици од СНВЖ, како што се трошоците за 
здравствена заштита настанати како резул-
тат на вознемирување, нарушување на перс-
пективите за кариера, губење на работа и 
отсуство од работа. Студијата на ЕПРС покажа 
дека вкупните трошоци од сајбер вознемиру-
вањето и сајбер демнењето, за поединците и 

општеството се проценуваат помеѓу 49,0 и 89,3 
милијарди евра.43 

Ефектите врз жените во политиката и но-
винарството се особено штетни. Кај жени-
те во политиката се јавува тенденција да 
ја намалат политичката активност, тоа ги 
одвраќа од учество на изборите, па дури и 
предвремено да ја напуштат функцијата.44 
Тоа секако има сериозно влијание и на жени-
те новинарки. Една студија покажа дека 30% 
од интервјуираните жени новинарки се само-
цензурирале на социјалните мрежи како ре-
зултат на онлајн НВЖ.45 Како резултат на СНВЖ, 
учеството на жените во јавноста и нивното ли-
дерство се ограничени, и жените за замолча-
ни, дискредитирани и цензурирани.

СНВЖ често се смета за помалку сериозна и помалку штетна 
форма на РБН; сепак, како и физичкото и сексуалното 
насилство, тоа може да има сериозни последици врз 
здравјето и животот на жените.  

ПРАВНА РАМКА И ПОЛИТИКИ ЗА СНВЖ

НА МЕЃУНАРОДНО НИВО

На меѓународно ниво, Обединетите нации 
(ОН) и Советот на Европа (СЕ) веќе постапува-
ат во врска со СНВЖ. Главниот правен инстру-
мент е Конвенцијата на Советот на Европа за 
спречување и борба против насилството врз 
жените и семејното насилство (Истанбулска 
конвенција).46 ЕУ пристапи кон Истанбулската 
конвенција во јуни 2023 година, шест години 
по нејзиното потпишување, со што Конвен-
цијата во ЕУ стапи на сила на 1 октомври 2023 
година.47 И покрај ратификацијата од страна на 
ЕУ, пет земји-членки на ЕУ48 сѐ уште  ја немаат 
ратификувано. 

Иако Конвенцијата не се однесува на СНВЖ, 
нејзиниот опсег, како што е дефинирано во 
член 2, го опфаќа и насилството извршено во 
онлајн простор и преку ИКТ. Покрај тоа, чле-
новите што се однесуваат на сексуално воз-
немирување (член 40) и демнење (член 34) се 
применливи за СНВЖ. Конвенцијата ќе се тол-
кува од аспект на Општата препорака бр .1 
на ГРЕВИО,49  каде манифестирањето на НВЖ 
во дигиталниот простор се категоризира  како 
израз на родово базирано насилство (РБН) кое 
е опфатено со Истанбулската конвенција.

На ниво на ЕУ, главниот законодавен инстру-
мент е Директивата  2024/1385 за борба 
против насилството врз жените и семеј-
ното насилство,50 усвоена од Парламентот 
на ЕУ и Советот на ЕУ во април 2024 година. Во 

НА НИВО НА ЕУ

неа се содржани четири члена посветени на 
СНВЖ: член 5 за неконсензуално споделување 
на интимен или манипулиран материјал; член 
6 за сајбер демнење; член 7 за сајбер возне-
мирување и член 8 за сајбер поттикнување на 
насилство или омраза. Директивата, исто така, 
ги утврдува правата на жртвите на сите форми 
на НВЖ или СН и предвидува нивна заштита. 51

Директивата може да се смета за значаен 
исчекор за подобра заштита на жените и 
девојките од НВЖ. Тоа покажува значително 
подобрување во настојувањето да се воведат 
минимални правила во врска со овие форми 
на СН.52 Во однос на силните страни, во само 
еден инструмент се опфатени формите на 
НВЖ и во физичкиот простор и онлајн. Покрај 
тоа, опфатени се и двете форми каде што жрт-
вата обично го познава сторителот (на пр. дем-
нење, вознемирување) и каде што жртвата не 
го познава сторителот (на пр. омраза, deepfake, 
итн.).  И покрај силните страни, Директивата 
сепак има ограничувања и е предмет на 
критики. На пример, членовите 5-8 за СНВЖ, 
се однесуваат на намерно однесување. Тоа 
упатување отвора одредени правни предиз-
вици со оглед на тоа дека намерата за делото 
мора да се докаже. Тоа става „сериозен“ то-
вар на докажување на жртвите на СН, исто 
така, ако се земе предвид сложеноста на нови-
те технологии што се користат за извршување 
на СН и фактот дека жртвите може да немаат 
вештини за информатичка и комуникациска 
технологија (ИКТ). Освен тоа, членовите 5, 6 
и 7 се однесуваат на „сериозна штета“. Оваа 
состојба создава правна несигурност за жрт-

вите низ и во  земјите, оставајќи ја одлуката на 
судското убедување за тоа дали таквото одне-
сување е казниво. Оваа формулација се засно-
ва на недостаток на свест за штетноста на СН. 53

Понатаму, членовите 5 и 7 се однесуваат на тоа 
дека одреден материјал, преку ИКТ е достапен 
за „јавноста“. Во воведните упатувања 18, 
во врска со член 5, толкувањето на терминот 
„јавност“ е оставено на дискреционото право 
на судијата според околностите и користените 
технологии, каде може да има ризик да бидат 
исклучени, на пример, групи на Whatsapp. 
Воведното упатување 26, во врска со членот 8, 
наместо тоа, наведува дека „јавноста“ треба да 
се сфати како досег до неограничен број ко-
рисници. Поширокиот термин „други крајни 
корисници“, како што предложи Парламентот 
на ЕУ, би бил пожелен, како што е појаснето и 
од страна на ЕЖЛ. 54

Член 5(б) за неконсензуално споделување 
на манипулиран материјал, исто така, има 
ограничен опсег; се однесува само на мате-
ријал каде што лицето се чини дека е „вклуче-
но во сексуални активности“. Оттука, членот ja 
исклучува голотијата, а голем дел од сек-
суалните дигитални фалсификати ги оста-
ва надвор од опсегот. Дополнително, тоа што 
може да претставува „сексуална активност“ ве-
ројатно значително ќе се разликува во земји-
те-членки и ќе доведе до конфузност во однос 
на дефинирањето.

Упатувањата на исклучоците поврзани со 
„слободата на изразување“ и „слободата на 
уметноста и науката“ во член 5 и воведното 
упатување 20 се исто така алармантни бидејќи 
би можеле да се искористат за да се оправда не-
консензуалното споделување на интимен ма-
теријал. Тоа може да ја поништи ефективноста 
на овој член, доделувајќи им право на судските 

органи по свое убедување да одлучат дали да 
го криминализираат неконсензуалното споде-
лување на интимни слики или не. Според ЕЖЛ, 
поимот слобода на изразување не треба да пре-
расне во начин на кој се дава оправдување на 
онлајн омразата и родовата дискриминација. 55

Брзото отстранување на штетниот мате-
ријал е предвидено во член 23 од Директивата 
за НВЖД и СН; оваа мерка претставува надопол-
нување на дејствието што се презема според 
друг клучен инструмент во дигиталната област, 
Законот за  дигитални услуги56  (ЗДУ). Овој 
закон, усвоен во октомври 2022 година, има за 
цел да создаде побезбедна онлајн средина за 
потрошувачите и компаниите во ЕУ. Законот де-
финира јасни одговорности за онлајн платфор-
мите и социјалните мрежи; се занимава со неле-
гални содржини и производи, говор на омраза 
и дезинформации; и ја зголемува транспарент-
носта преку подобро пријавување и надзор. 

Според академската заедница,57 мерките во  
Законот за дигитални услуги може да се 
сметаат за добредојдено признание за рас-
пространетоста и штетите од сексуалната 
злоупотреба базирана на слики. РБН се пре-
познава како една од макро областите на 
ризици , заедно со други ризици. Во рамките 
на оваа макро област на РБН, Комисијата мо-
ментално работи на создавање на специфич-
ни категории58 во рамките на „Пакетот за 
известување за транспарентност". Друг по-
зитивен развој во рамките на Законот за диги-
тални услуги е фактот што сега Комисијата ги 
определи трите порно платформи (Pornhub, 
XVideos и Stripchat) како Многу големи он-
лајн платформи (МГОП) во декември 2023.59 

Тоа е направено за да се зголеми одговорноста 
во однос на транспарентноста и заштитата на 
децата.

ДРУГИ РЕЛЕВАНТНИ ПРАВНИ 
ИНСТРУМЕНТИ НА ЕУ КОИШТО СЕ 
ПРИМЕНЛИВИ ЗА СНВЖ СЕ:

 Законот за вештачка интелигенција 
(ВИ)60 усвоен од Европскиот парламент на 13 
март 2024 година. Иако Законот претставува 
можност да се ублажат некои од ризиците 
што ги носи злоупотребата на ВИ, како што 
се „deepfakes“, тој не содржи експлицитно 
упатување на СНВЖ. Покрај тоа, Законот само 
генерички упатува на родовата еднаквост.61

 Директивата за правата на жртвата62 

(Директива 2012/29/ЕУ), сè уште е во фаза на 
ревидирање од 2024 година, во која се наведува 
дека сите жртви на криминал (вклучително и на 
СН) и членовите на нивните семејства треба да 
бидат препознаени и третирани со почит и без 
дискриминација, врз основа на индивидуален 
пристап што е прилагоден на потребите на 
жртвата. 

 Директивата за спречување и бор-
ба против трговијата со луѓе и заштита на 
жртвите63 (Директива 2011/36/ЕУ)64 која беше 
ажурирана во април 2024 година. Во ревиди-
раната верзија е вклучена и трговијата со луѓе 
извршена или олеснета преку ИКТ, вклучу-
вајќи ги и интернетот и социјалните мрежи, 
како отежнувачка околност поврзано со сек-
суална експлоатација.

 Регулативата за општа заштита на 
податоците65 (Регулатива (ЕУ) 2016/679) содржи 
„право на бришење“, попознато како право 
да биде заборавено. Сепак, регулативата не 
дефинира никаква форма на СН, но обезбедува 
заштита на жртвите на СН (на пр. жртви на 
неконсензуално споделување на интимни 
слики) и предвидува изрекување на санкции 
против лицето одговорно за споделување на 
содржина без согласност и против лицето кое 
го објавило таквиот материјал.66

Директивата може да се 
смета за значаен исчекор за 
подобра заштита на жените 

и девојките од НВЖ

НА НАЦИОНАЛНО НИВО

Некои земји-членки презедоа важни чекори 
за спречување и борба против одредени ас-
пекти на СНВЖ во последните пет години.67 
На пример, во  Франција, сајбер-малтрети-
рањето на жените и девојчињата е воведено 
како ново кривично дело. Во  Словенија  и 
Полска, законодавството го криминализира 
демнењето и во физичката и онлајн средина-
та. Италија воведе ново кривично дело, не-
законското ширење на сексуално експлицит-
ни слики или видеа, а Австрија усвои пакет 
за онлајн говор на омраза, со нови алатки за 
надминување на овој проблем. Во Естонија 
беше формирана единица за „веб полицај-
ци“ во полицијата, која е специјализирана за 
справување со говор на омраза и вознемиру-
вање на интернет, додека Законот за возне-
мирување, штетна комуникација и поврзани 
дела од 2021 година во Ирска ги криминали-
зира сите форми на неконсензуално споделу-
вање на интимни слики, со казни од 10 години 
затвор.68  Надвор од ЕУ, Обединетото Крал-
ство неодамна усвои нови иницијативи 
за криминализирање на сајбер флешин-
гот и поопшто за нелегалните содржини 
онлајн преку Законот за онлајн безбедност, 
за кој беше добиена и согласност од кралство-
то во 2023.69

Идентификувани се следните предизвици:

 Недостатокот на свест и потцену-
вањето на сериозноста на СНВЖ се главен про-
блем што придонесува за недоволно пријаву-
вање на инцидентите. 
  
 На меѓународно ниво и на ниво на ЕУ, 
сè уште не постои усогласена дефиниција 
за СНВЖ. Како резултат на тоа, правните и 
статистичките дефиниции на СН се раз-
ликуваат во голема мера во разни земји и 
организации. Покрај тоа, повеќето дефиниции 
се родово неутрални и не ја препознаваат 
поврзаноста помеѓу насилството во фи-
зичкиот простор и онлајн.
  
 Со оглед на брзиот развој на техноло-
гијата, постои тенденција за кусо време да 
застарат правните рамки за СНВЖ.
  
 Недостатокот на податоци за СНВЖ 
дополнително се влошува поради фактот дека 
постоечките податоци често не се расчле-
нети по пол, возраст, релацијата на жртвата со 
сторителот, попреченост или други релевант-
ни фактори.

КЛУЧНИ ПРЕДИЗВИЦИ

 Недоволната застапеност на жените 
во ИКТ секторот придонесува за недоста-
ток на родова димензија во ИКТ произво-
дите, вклучувајќи ги и онлајн игрите и плат-
форми за виртуелна реалност, каде што СНВЖ 
е во подем. 
  
 Кај релевантните чинители постои 
ниска свест за СНВЖ и различните начини 
на кои се манифестира, вклучувајќи ги тука  
судиите, обвинителите, полицијата, здрав-
ствените работници и едукатори, кои немаат 
доволно обука и специјалистичка експер-
тиза.
  
 Социјалните мрежи и онлајн плат-
формите секогаш не дејствуваат ефикасно 
за да се отстранат нелегални и штетни содржи-
ни. Системите за поднесување приговори 
на онлајн платформите не се секогаш по мерка 
на корисниците, поради што жртвите не знаат 
кому можат да  се обратат за да побараат под-
дршка.

ДОБРИ ПРАКТИКИ ЗА СПРАВУВАЊЕ СО СНВЖ

 Градење капацитети: Во Словенија 
беа организирани семинари и обуки за служ-
бениците за спроведување на законот и суди-
ите со цел зајакнување на нивниот капацитет 
за истражување и кривично гонење кога по-
стои дигитална димензија кај насилството врз 
девојките и жените. Исто така, беше усвоен и 
дистрибуиран прирачник со упатства за поста-
пување со случаите на СНВЖ до сите словенеч-
ки полициски станици и дирекции, обвинител-
ства и судови.70

 Вклученост на националните инсти-
туции за човекови права: Националните 
институции за човекови права играат важна 
улога во борбата против СНВЖ, особено кога 
нивниот мандат им овозможува да ги истра-
жат случаите на онлајн говор на омраза. Во 
Белгија, Институтот за еднаквост меѓу жените 
и мажите поднесе кривична пријава против 
платформа на социјална мрежа која одби да ги 
отстрани неконсензуалните интимни слики.71

 Превенција: Студијата,72 финансира-
на од Советот за истражување во областа 
на општествените и хуманистичките нау-
ки (SSHRC) и Canadian Heritage, открива како 
зајакнувањето на младите со дигитални вешти-

ни може да биде сила против сѐ поголемиот 
подем на дезинформации, поттикнати од „дип-
фејк“ и технологии за вештачка интелигенција. 
Студијата се фокусира на тоа како младите го 
перцепираат влијанието на „deepfakes“ и го 
истражува нивниот капацитет и подготвеност 
ефикасно да се спротивстават на дезинформа-
циите. 

 Вклученост на жртвите: Коалицијата 
Reclaim за ставање крај на сексуалното насил-
ство базирано на слики на интернет,73 прет-
ставува глобална мрежа на лидери за да се 
забрза одговорот на сексуалното насилство ба-
зирано на слики на интернет на глобално ниво 
преку заеднички иницијативи кои вклучуваат 
застапување, политики, технологија и услуги 
за жртвите. Коалицијата упатува на поединци 
со познавање од прва рака на сексуалното на-
силство базирано на слики како „експерти со 
животно искуство“. Коалицијата им дава глас 
на жртвите и нивните искуства.

 Линии за помош:  Линијата за помош 
за дигитална безбедност на Access Now им по-
мага на жените изложени на ризик од СН да ги 
подобрат своите практики за дигитална без-
бедност и обезбедува итна помош за жените 

Во и надвор од ЕУ постојат одредени идентификувани добри практики 
од различен тип; и истите се категоризирани врз основа на нивниот 
опсег и фокус. По еден пример за секоја практика е даден подолу:

кои се нападнати. Линијата за помош за диги-
тална безбедност  нуди 24/7  директна технич-
ка помош и совети во реално време за групите 
и активистите на граѓанското општество, ме-
диумските организации, новинарите и блоге-
рите и бранителите на човековите права. 

 Борба против сајбер-сексизмот и он-
лајн говорот на омраза: #StopFisha74 е фран-
цуска феминистичка невладина организација 
која има за цел да се бори против сајбер-секси-
змот. Организацијата беше основана за под-
дршка за жртвите и како аларм за да се осуди  
сајбер-сексизмот за време на пандемијата на 
Ковид-19. Како што продолжи да расте ова дви-
жење, #StopFisha прерасна во невладина орга-
низација која сега се справува со сите форми на 
сексистичко и сексуално сајбер насилство. 

 Специјализирани услуги за поддрш-
ка: Неколку земји имаат воведено специјали-
зирани единици за спроведување на законот 
со темелни знаења за СНПЖ за да се обезбедат 
ефективни и одговорни полициски истраги и 
поддршка на жртвите. Специјалистичките еди-
ници за спроведување на законот се сè почести 
во Латинска Америка. На пример, Сојузната по-
лиција на Мексико има форензички оддел од-
говорен за истрага на компјутерски криминал, 
вклучувајќи онлајн и СНВЖ и девојки. Слично 
на тоа, Националната полиција на Колумбија 
има сличен Полициски центар за кибернетика, 
а Сојузната полиција во Бразил има Канцела-
рија за сузбивање на компјутерскиот крими-
нал.75

 
 Отстранување на штетни содржини: 
Во Обединетото Кралство, линијата за помош 
- Revenge Porn Helpline (RPH) помага да се спре-
чи лицата да станат жртви на неконсензуална 
злоупотреба на интимни слики. Од основање-
то, RPH поддржува илјадници жртви, со над 90% 
стапка на отстранување на такви содржини, ус-
пешно отстранувајќи над 200.000 неконсензу-
ално споделени интимни слики од интернет.76



ИЗВЕШТАЈ ЗА САЈБЕР НАСИЛСТВОТО ВРЗ ЖЕНИТЕ 19

ПРЕПОРАКИ

Следниве препораки се формулирани врз основа на длабинско 
канцелариско истражување, преглед на правни документи и 
политики, и консултации со засегнатите страни. Иако општите 
препораки се однесуваат на сите засегнати страни во областа на 
СНВЖ, изготвени се конкретни препораки за институциите на ЕУ и 
земјите-членки.

Зајакнување на жртвите: Од суштинско 
значење е да се чуе ставот на жртвите, како и 
тие да се вклучат во подготовката и спроведу-
вањето на програмите, политиките и давање-
то услуги за СНВЖ. Тие често се соочуваат со 
обвинување, иако жените немаат одговорност 
да го спречат СН. Потребен е холистички прис-
тап кој вклучува правни алатки за заштита на 
жртвите и спречување на СН, од големите тех-
нолошки компании да се бара да постапуваат 
одговорно, а неопходно е и да се обезбеди ко-
ординиран одговор за да се оспори сексизмот 
и културолошките норми за да се избегне об-
винување на жртвите.

Зајакнување на учеството на жените во 
технолошкиот сектор:  Од најголема важ-
ност е да се обезбеди учество на жените во 
подготовката на родово одговорни произво-
ди. Тоа вклучува дизајн на технологија каде 
што жените не се сексуализирани и каде што 
механизмите за пријавување се безбедни и 
пристапни, а пристапот до поддршка е лесно 
достапен. 

ОПШТИ ПРЕПОРАКИ

Зајакнување на соработката помеѓу засег-
натите страни: Зајакнување на соработката 
помеѓу широк спектар на засегнати страни 
(чинители во ЕУ, земји-членки, технолошки-
от сектор, граѓанското општество, жртвите на 
СНВЖ, националните институции за човекови 
права, организациите за женски права итн.) за 
да се обезбеди ефикасно справување со СНВЖ 
преку клучни партнерства и координирани 
активности, а со тоа ќе се избегнат сегашните 
преклопувања и празнини во дејствувањето. 
Тековната размена на знаења и соработката 
меѓу клучните чинители е од суштинско зна-
чење, вклучувајќи и учење од земји со пона-
предни системи за справување со СНВЖ. 

Гаранција дека технолошкиот сектор, а 
особено социјалните мрежи и онлајн плат-
формите, ги исполнуваат своите обврски: 
Социјалните мрежи и онлајн платформите 
мора да понесат одговорност во борбата про-
тив СНВЖ. Технолошкиот сектор треба про-
активно, навремено и ефикасно да го следи 
и отстранува родовиот говор на омраза, сек-

систичките и мизогинистичките содржини и 
другите форми на СНВЖ. Исто така, треба да 
ја зајакне соработката со органите за спрове-
дување на законот за соодветно решавање 
на случаите на СНВЖ. Покрај тоа, тие треба да 
обезбедат ефективни ресурси на корисниците 
за да препознаат и да интервенираат против 
онлајн злоупотребата. Накусо, неопходно е 
технолошките компании, онлајн платформите 
и социјалните мрежи, вклучувајќи ги и порно 
платформите да обезбедат зголемена транспа-
рентност и отчетност, побрзо отстранување на 
нелегалните содржини, безбедност преку ди-
зајнот и превенција. 

Порнографијата да се смета како дел од 
континуитетот на НВЖ: ЕЖЛ го осудува биз-
нисот со порнографија и ги истакнува огро-
мните финансиски профити направени од пор-
нографските индустрии, каде соучесници се и 
бизнисите со проституција. ЕЖЛ се залага ЕУ и 
земјите-членки да преземат активности за да 
се осигурат дека порнографијата е признаена 
како форма на НВЖ. 

ПРЕПОРАКИ ЗА ИНСТИТУЦИИТЕ НА ЕУ

Изработка на упатства и индикатори за со-
бирање податоци за СНВЖ: ЕУ треба да изра-
боти јасни упатства и индикатори кои ги поддр-
жуваат земјите-членки во нивните напори за 
собирање податоци за СНВЖ, како што во мо-
ментов прави ЕИГЕ. 

Подобрување на Директивата за НВЖ и СН 
во иднина и проширување на нејзиниот оп-
сег: Директивата во целина може да се смета за 
вреден инструмент во заштитата на жените од 
главните форми на СНВЖ. Сепак, треба да се на-
прават одредени подобрувања во контекст на 
идното ажурирање на Директивата. Имајќи ја 
предвид поврзаноста на СН и силувањето, силу-
вањето како секс без слободно дадена согласност 
треба да биде вклучено во текстот. Упатувањата 
на намерата за постапките и на „сериозна штета“ 
треба да се елиминираат бидејќи тие наметну-
ваат тежок товар на докажување на жртвата. Во 
прегледот на Директивата треба да се опфати 
и продукцијата и ширењето на порнографски 
материјал кој прикажува акти на сексуално на-
силство, бидејќи тоа претставува една форма на 
сексуална експлоатација. Опсегот на кривично-
то дело треба да се прошири за да ги опфати сите 
форми на сексуална злоупотреба врз основа на 
слики, вклучувајќи ја и порнографијата.

Ажурирање на постојното законодавство 
на ЕУ за справување со родовата природа на 
СН: Директивата за правата на жртвите треба 
да се ажурира со цел да се вклучат членови што 
се посебно посветени на СН и неговата родова 
димензија. Рамковната одлука од 2008 година 
за борба против одредени форми и изрази на 
расизам и ксенофобија, исто така, треба да се 
ревидира за да вклучи и упатување на родови-
от говор на омраза со помош на ИКТ средства. 

Усогласување на дефинициите и категори-
ите на СНВЖ на ниво на ЕУ и низ институ-
циите на ЕУ со цел да се надминат постоечките 
отстапувања низ националните правни систе-
ми што ја попречува ефективната заштита и го-
нење, како и негативното влијае на собирањето 
податоци. Досега, единствениот обид за усогла-
сување на правните и статистичките дефини-
ции на СНВЖ е направен од страна на ЕИГЕ.77 
Дефинициите на ЕИГЕ треба да бидат усвоени 
од сите институции на ЕУ.

Ефикасно спроведување на Законот за ди-
гитално услуги: Европската комисија има 
извршни и истражни надлежности во врска 
со обврските според Законот за дигитални ус-
луги. Најважно е Комисијата ефективно да ги 
спроведува овие надлежности (вклучувајќи 
го и изрекувањето на парични казни), во со-
работка со Националните координатори за 
дигитални услуги, со цел да се гарантира дека 
онлајн платформите и посредничките услуги 
ги исполнуваат своите обврски во согласност 
со Законот за дигитални услуги. 

Да се внесе упатување на СНВЖ во Законот 
за вештачка интелигенција: Со оглед на ши-
рењето на сексуални дигитални фалсификати 
(„deepfakes“) и други форми на НВЖ преку ВИ, 
итно се препорачува идните ажурирања на За-
конот за ВИ да го опфатат и СН преку сеопфатен 
родово сензитивен пристап.

Издавање редовни упатства за новите 
форми на СНВЖ: Со оглед на порастот на 
формите на СНВЖ олеснети од вештачката ин-
телигенција и неможноста правните рамки и 
политиките да бидат во чекор со новите ИКТ 
развојни случувања, ЕУ треба редовно да из-
дава упатства за тоа како ефикасно да се одго-
вори на најновите форми на СНВЖ. 

ПРЕПОРАКИ ЗА ЗЕМЈИТЕ-ЧЛЕНКИ

Севкупно, потребна е културолошка 
системска промена за справување 

со  СНВЖ од родова и интерсекциска 
перспектива и како дел од 

континуумот на насилството. 

Усогласување на националните дефини-
ции за СНВЖ со усогласените родово сен-
зитивни дефиниции на ЕУ: Земјите-членки 
треба да ги вклучат усогласените дефиниции и 
категории на СНВЖ на ЕУ во сопствените прав-
ни рамки и политики, како и во нивните систе-
ми за собирање статистика/податоци за да се 
овозможи собирање споредливи податоци во 
земјите. 

Редовно собирање квалитетни податоци 
за СНВЖ: Во согласност со член 11 од Истанб-
улската конвенција и член 44 од Директивата 
за НВЖ, земјите-членки треба да собираат ква-
литетни податоци за СНВЖ  кои се споредливи 
и расчленети, следејќи ги упатствата на ЕИГЕ. 

Ратификување и спроведување на Истанб-
улската конвенција: Конвенцијата е клучен 
инструмент за заштита на сите жени од сите 
форми на насилство, вклучувајќи го и СНВЖ, и 
затоа е важно Конвенцијата да биде целосно 
имплементирана од страна на сите земји-член-
ки. Покрај тоа, во согласност со Препораката бр 
.1 на ГРЕВИО, земјите-членки треба да ја пре-
познаат дигиталната димензија на НВЖ во на-
ционалните стратегии, програми и акциските 
планови за НВЖ како дел од холистичкиот од-
говор на сите форми на насилство. 

Зајакнување на превенцијата во поширока 
смисла: Од најголема важност е да се надми-
нат родовите стереотипи и социјалните норми 
на ниво на општество, вклучително и преку 
зајакнување на жените. Земјите-членки треба 
да ја подигнат свеста кај сите професионалци 
за начините на кои се манифестира и за после-
диците од СНВЖ. 

Превенцијата и свеста за СНВЖ, исто така, тре-
ба да се интегрираат во училишните образовни 
програми од рана возраст, и за момчињата и 
девојчињата.78 Покрај тоа, како што препора-
чува ЕЖЛ во својот извештај,79 најважно е да 
се обезбеди задолжително образование за од-
носите и сексуално образование од феминис-
тичка перспектива. Едукацијата на мажите и 
момчињата за формите, сериозноста и после-
диците од СНВЖ е исто така од клучно значење. 
Севкупно, потребна е културолошка системска 
промена за справување со  СНВЖ од родова и 
интерсекциска перспектива и како дел од кон-
тинуумот на насилството. 

Криминализација на СНВЖ во согласност со 
Директивата за НВЖ:  Се препорачува земји-
те-членки да ги криминализираат главните 
форми на СНВЖ во согласност со членовите 5 
до 8 од Директивата за НВЖ и да законодавство-
то да биде во чекор со технолошкиот развој. 
За време на фазата на транспонирање, земји-
те-членки треба да излезат и вон рамките на 
минималните стандарди за заштита утврдени 
со Директивата. 

Ефикасно следење и спроведување на 
усогласеноста со Законот за дигитални ус-
луги: Од суштинско значење е националните 
координатори за дигитални услуги ефикасно да 

ја следат и спроведуваат усогласеноста со Зако-
нот за дигитални услуги. Тоа вклучува изреку-
вање на парични казни и, во особено сериозни 
случаи, ограничување на пристапот на корис-
ниците до услугата. 

Обезбедување отчетност: Законите и поли-
тиките на земјите-членки треба да обезбедат 
одговорност на сторителите и отчетност на тех-
нолошкиот сектор, вклучително и во случај на 
прекугранични дела на СН. Ефикасното спрове-
дување на правната рамка за СНВЖ е од клучно 
значење. 

Подобрување на пристапот на жртвите 
до правни лекови: Важно е да се гарантира-
ат лесно пристапни и безбедни механизми за 
пријавување, и онлајн и во физичкиот простор, 
овозможувајќи им на жените да пријават СН. 
Информациите за правните патишта и другите 
правни лекови треба да бидат лесно достапни 
за жртвите на СНВЖ. 

Обезбедување специјализирани услуги 
за поддршка: Од суштинско значење е да се 
зајакнат капацитетите на давателите на услу-
ги од различни сектори за да се одговори на 
уникатната природа на СНВЖ и потребите на 
жртвите. Специјализирана поддршка фокуси-
рана на жртвите, со ИКТ експертиза, треба да се 
обезбеди преку соодветно финансирање и ре-
сурси. Обезбедување на задолжителна и конти-
нуирана едукација и обука за сите релевантни 
професионалци за да располагаат со знаење за 
дигиталното НВЖ, што ќе им овозможи да одго-
ворат  без да предизвикаат секундарна викти-
мизација и ретрауматизација на жените. 

